
зацию интерактивного диалога, который характерен тем, что каждый запрос пользователя 
вызывает ответное действие системы и, наоборот, реплика последней требует реакции поль-
зователя; компьютерная визуализация учебной информации об изучаемом объекте или про-
цессе при использовании образного методов визуализации информации с применением 
средств ИКТ; архивирование, хранение больших объемов информации с возможностью лег-
кого доступа к ней, ее передачи, тиражирования;автоматизация процессов информационно-
методического обеспечения, организационного управления учебной деятельностью и контро-
ля результатов усвоения [3,с.40-46]. 

Таким образом, использование ЭОР и ИКТ позволит создать условия для успешного 
решения задачи формирования и развития у обучающихся информационно-коммуникатив-
ной компетенции. Однако, большую роль на уроке продолжает играть личность самого учи-
теля, его мастерство, его педагогические умения. Современный урок истории это урок, в ко-
тором наряду с современными информационными технологиями должно присутствовать 
«живое слово» учителя. И задача современного учителя найти «золотую середину», так мето-
дически грамотно построить урок, чтобы современные электронные образовательные ре-
сурсы обогатили его, заставили заиграть новыми гранями. 

Мақалада инновация, инновациялық үрдіс, «инновация» білімнің мазмұнында, əдістеме-
де, технологияда, оқу-тəрбие жұмысын ұйымдастыруда, мектеп жүйесін басқаруда көрініс 
табуы, инновациялық білім, инновациялық білім берудің оқушылардың кəсіби білім сапасын 
арттырумен бірге өз қабілетіне қарап, өзін-өзі дамыта отырып, өзіне сын көзбен қарауға 
мүмкіндік беретіні сөз етілген. Инновациялық оқыту технологиясының қолданылу ерекше-
ліктері жайында, оқушылардың мектепке қызығушылығын жəне оқуға ынтасын көтеруге 
мүмкіндік беретін қазіргі педагогикалық технологияларды қолдану, баланың жеке тұлғасын 
жəне шығармашылық ынтымақтастық жағдай қалыптастыруда маңызы зор екенін үндеу. 
 

Қазақстан Республикасының «Білім туралы» Заңында «Білім беру жүйесінің басты мін-
деті – ұлттық жəне жалпы адамзаттық құндылықтар, ғылым мен практика жетістіктері негі-
зінде жеке адамды қалыптастыруға жəне кəсіби шыңдауға бағытталған білім алу үшін қажет-
ті жағдайлар жасау, оқытудың жаңа технологияларын енгізу, білім беруді ақпараттандыру, 
халықаралық ғаламдық коммуникациялық желілерге шығу» деп, білім беру жүйесін одан əрі 

дамыту міндеттері көзделеді. Бұл міндеттерді шешу үшін мектеп ұжымдарының, əр мұғалім-
нің күнделікті ізденісі арқылы барлық жаңалықтар мен қайта құру, өзгерістерге батыл жол 
ашарлық жаңа тəжірибеге, жаңа қарым-қатынасқа өту қажеттігі туындайды. 

Қазақстан Республикасының алдында тұрған əлеуметтік-экономикалық міндеттерінің 
аса күрделілігіне қарамастан, оның егеменді мемлекет ретінде қалыптасуының сипаты, ха-
лықтың рухани, адамгершілік көзқарасы жастар арасындағы тəрбиеге байланысты. Ал ұрпақ 
тəрбиесі – Қазақстанда өтіп жатқан реформалар мен ғылыми-техникалық прогрестің алғы 
шарттарының бірі. Білім беру саласындағы кейбір жағымсыз əрекеттердің орын алуы, мек-
тептердің оқу-тəрбие жүмысыньщ мазмұны, басқа да ТМД елдеріне қатысты халықтың 
ежелгі даму жолын анықтауда қазақ мемлекетінің білім беру жəне тəрбие туралы тұжырым-
дамаларының мақсаты – өрелі идеялар мен қағидалардың ғылыми жүйесін түзу. Бұл ретте 
халықтың этнопедагогикалық мұрасын ұрпақ тəрбиесінде пайдаланудың мəні зор. Алдымен, 
халықтық педагогиканы іс-əрекетте пайдаланып, адамгершілік сипат пен мінез-құлықты жас-
тар арасында жаңартудың басты қағидалары: жеке тұлғалар арқылы қоғамды дамыту, демо-
кратияландыру, ізгілендіру. 

Бүкіл дүниежүзілік білім беру кеңістігіне кіру мақсатында қазіргі кезде Қазақстанда бі-
лімнің жаңа жүйесі құрылуда. Бұл үрдіс педагогика теориясы мен оқу-тəрбие үрдісіне нақты 
өзгерістер енгізумен қатар елімізде болып жатқан түрлі бағыттағы білім беру қызметіне жа-
ңаша қарауды, қол жеткен табыстарды сын көзбен бағалай отырып саралауды, жастардың 
шығармашылық əлеуетін дамытуды, мұғалім іс-əрекетін жаңаша түрғыда ұйымдастыруды 
талап етеді [1]. 

Келер ұрпаққа қоғам талабына сай тəрбие мен білім беруде мұғалімдердің иннова-
циялық іс-əрекетінің ғылыми-педагогикалық негіздерін меңгеруі – маңызды мəселелердің 
бірі. Бүгінгі таңда Қазақстанда Ш.Қаланованың, Ж.Қараевтың, Ш.Таубаеваның, Қ.Қабды-
қайыровтың, С.Лактионованың, М.Жанпейісованың, Ə.Жүнісбек пен Қ.Нағымжанованың, 
С.Көшімбетованың, т.б. ғалымдардың зерттеулерінде оқытудың жаңа технологиялары жан-
жақты қарастырылады. 

Елбасымыз Н.Назарбаевтың «Қазақстан-2030» Қазақстан халқына арнаған Жолдауында 
«Біздің жас мемлекетіміз өсіп, жетіліп, кемелденеді, біздің балаларымыз бен немерелеріміз 
онымен бірге ер жетеді. Олар өз ұрпағын жауапты да жігерлі, білім өрісі биік, денсаулықта-
ры мықты өкілдері болады. Олар бабаларының игі дəстүрлерін сақтай отырып, қазіргі заман-
ғы нарықтық экономика жағдайында жұмыс істеуге даяр. Олар қазақ, орыс, ағылшын 
тілдерін еркін меңгереді, олар бейбіт, абат, жылдам өркендету үстіндегі, күллі əлемге əйгілі, 
əрі сыйлы өз елінің патриоттары болады» деп көрсетілгендей, ертеңгі келер күннің бүгін-
гіден гөрі нұрлы болуына ықпал етіп, адамзат қоғамын алға апаратын құдіретті күш – білімге 
тəн. Жас мемлекетіміздің болашағы – бүгінгі мектеп оқушылары. Оларға бірдей талап 
қойып, олардың табиғи қабілеттерін, нақты мүмкіңдіктерін анықтап, соған негіздеп оқыту – 
бүгінгі күннің өзекті мөселесі [2]. 

Сондықтан да оқушылардың ой-өрісін, үлтты қ мəдениетін, үлттық рух пен сана-сезі-
мін дамытып, алғыр тұлғаны қалыптастыруда тəрбие жүйесіндегі инновациялық іс-əрекет-
тердің ендірілуі үлкен жетістіктерге жетелейді. Жас ұрпақ біздің өміріміздің тікелей жал-
ғастырушы өкілі ғана емес, еліміздің тірегі, мызғымас болашағы. Бүгін мектеп табалды-
рығын аттаған жас өркеннің ертең қандай адам болып шығатыны ата-аналар мен ұстаздар 
қауымының арасында мəңгілік таусылмас тақырып болып қалып отырғандығы да сондықтан. 
Бұл білім мен тəрбиенің егіз ұғым екенін көрсетеді. Сол себепті де білім беру жүйесінде жал-
пы азаматтық жəне ұлттық негізде жеке тұлғаны дамыту жəне қалыптастыру үшін қажетті 
жағдайлар жасалуда. 

Бүгінгі мақсат – əрбір оқушыларға түбегейлі білім мен мəдениеттің негіздерін беру жə-
не олардың жан-жақты дамуына қолайлы жағдай жасау. «Инновация» ұғымын анықтайтын 
нақтылы анықтама əлі де жасала қойған жоқ. Ш.Таубаева мен Қ.Құдайбергенованың берген 
анықтамасына сүйенсек «инновация» – бұл нақты қойылған мақсатқа жетуде ойға алынған 
жаңа нəтиже. Нақты мақсат дегеніміз не? Нақты мақсатқа қандай əдіс-тəсілдердің көмегімен 
жетуге болады? Оқу мақсатының жүйесінде берілген мақсаттың негізгі категорияларын пай-
далана отырып, педагог өз еңбектерінің нəтижесі туралы ақпарат алуға мүмкіндік алады. Де-
мек, мақсат пен нəтиже – жаңалыққа бет бұрудың кілті [3]. 

Инновация мəселелерімен айналысып жүрген бірқатар ғалымдардың еңбектерін, жазған 
анықтамаларын қарастырып, талдай келе біз бұл үғымның түп-төркінін белгілі уақыт ара-
сында жаңашыл идеяны қайта қарау, жаңалау деп айтқанды жөн көрдік. Сөл ертерек кездің 
өзінде белгілі қолданылып жүрген идеялар жаңа бағытта ұсынылса, мұның өзі инновациялы 
деп аталған. Осыларды негізге ала отырып, инновацияны «жаңалық», «жаңа əдіс», «өзгеріс», 
«əдістеме», «жаңашылдық», ал инновациялық үрдісті «жаңа əдістеме құралы» деп ұғатын 
боламыз [4]. 

Мемлекеттік білім стаңдарты деңгейінде оқыту үрдісін ұйымдастыру жаңа педагогика-
лық технологияны ендіруді міндеттейді. Ал жаңа педагогикалық технологияның түрі, қолда-
ну ерекшелігі, одан туындайтын ділгір мəселелер бүгінгі таңда əлі нақтыланып белгілі бір 
жүйеге түспеген дүние [5]. 

Қазіргі оқу орындары мен педагогикалық ұжымдар ұсынылып отырған көпнұсқалыққа 
байланысты өздерінің қалауына сəйкес кез келген үлгі бойынша қызмет етуіне мүмкіндік 
алды. Бұл бағытта білім берудің əр түрлі нұсқадағы мазмұны, құрылымы, ғылымға жəне тə-
жірибеге негізделген жаңа идеялар, жаңа технологиялар бар. Сондықтан əр түрлі оқыту тех-
нологияларын оқу мазмұны мен оқушылардың жас жəне психологиялық ерекшеліктеріне 
орай таңдап, тəжірибеде сынап қараудың маңызы зор. Қазіргі білім беру саласындағы оқыту-
дың озық технологияларын меңгермейінше сауатты, жан-жақты маман болу мүмкін емес. 
Жаңа технологияны меңгеру мұғалімнің интеллектуалдық, кəсіптік, адамгершілік, рухани, 
азаматтық жəне басқа да көптеген адами келбетінің қалыптасуына игі əсерін тигізеді, өзін-өзі 
дамытып, оқу-тəрбие үрдісін тиімді ұйымдастыруына көмектеседі. 

Жаңа технологиямен жұмыс істеу үшін төмендегідей алғы шарттар қажет: оқу үрдісін 
интенсивтендіруді жаппай қолға алу; оқушылардың сабақтастылығын болдырмау шараларын 
кешенді түрде қарастыру. Оның ғылыми-əдістемелік, оқыту-əдістемелік, ұйымдастырушы-
лық себептеріне үнемі талдау жасап, назарда ұстау, жаңа буын оқулықтарының мазмұнын 
зерттеп білу, пəндік білім стандартымен жете танысу, білімді деңгейлеп беру технологиясын 
игеру арқылы оқушыларға білімді мемлекеттік стандарт деңгейінде игертуге қол жеткізу, 
оқыту үрдісін ізгілендіру мен демократияландыруды үнемі басшылыққа алу. Өйткені оқыту 
– тəрбиенің негізі. 

Оқу-тəрбие үрдісінде қолданып, айтарлықтай нəтиже беріп жүрген жаңа педагогикалық 
технологиялар мыналар: дамыта отырып оқыту əдістемесі (Л.Занков, Д.Эльконин, В.Давы-
дов, В.Репин, В.Левин); оза отырып оқыту (С.Лысенкова); іс-əрекетті бағалау (Ш.Амо-
нашвили, И.Волков); тірек жəне тірек конспектілері арқылы оқыту (В.Шаталов); саралап 
оқыту; шоғырландырып қарқынды оқыту жүйесі; деңгейлік тапсырмалар арқылы дамыта 
оқыту; жобалап оқыту технологиясы [6]. 

Жаңа технологиялардың педагогикалық негізгі қағидалары: балаға ізгілік тұрғысынан 
қарау; оқыту мен тəрбиенің бірлігі; баланың танымдық күшін қалыптастыру жəне дамыту; 
баланың өз бетімен əрекеттену əдістерін меңгерту; баланың танымдылық жəне шығарма-

шылық икемділігін дамыту; əр оқушыны оның қабілеті мен мүмкіндік деңгейіне орай оқыту; 
барлық оқушылардың дамуы үшін жүйелі жұмыс істеу; оқу үрдісін оқушының сезінуі. 

Дамыта оқыту – күрделі құрылымды, біртұтас педагогикалық жүйе. Оның нəтижесінде 
əр оқушының өзін-өзі өзгертуші субьект дəрежесіне көтерілуі көзделіп, оқыту барысында со-
ған лайық жағдайлар жасалады. Дамыта оқытудың дəстүрлі оқытудан айырмашылығы: көз-
деген мақсатында, мəнінде, мазмұнында, дамытудың негізгі факторында, мұғалімнің рөлі 
мен атқаратын қызметінде, əдіс-тəсілдерінде, оқушының білім алу белсенділігінің түрінде, 
оқу үрдісі мүшелерінің əрекеттестік ерекшеліктерінде, олардың қарым-қатынас сипатында, 
танып-білу үрдісін ұйымдастыру түрлерінде, т.б. Осы міндеттерге жүгіне отырып, дəстүрлі 
білім беру жүйесінде де оқушы дамуына көмектесетін кейбір қажетті қасиеттерді анықтауға 
болады. Олар: мектепте жəне əрбір сыныпта, оқу тобында мұғалімдер мен оқушылардың 
күш-жігерлерін біріктіретін оңтайлы жағдай тудыратын ынтымақтастық жұмыс жағдайын 
қалыптастыру; оқушы мен мұғалімнің қарым-қатынасы (өзара сыйлас, түсінісу) əрекеттестік 
ұстаныммен жеке тұлғалық түсінушілік негізінде іске асырылуы; оқыту үрдісінде репродук-
тивтік жəне шығармашылық іс-əрекеттер оқушылардың жеке бас ерекшеліктерімен, уақытша 
жағдаймен, оқыту материалының деңгейімен анықталуы; оқыту деңгейінің анықталған біріз-
ділікті болуы (оқыту жолдарына, нəтижелеріне байланысты, білім беру стандарттарына сəй-
кес, т.б.); оқу материалы бөлек-бөлек пəндерге бөлінуі жəне соған қоса кіріктірілген курстар-
дың да болуы (табиғаттану, əлеуметтік ғылымдар, қоршаған орта жəне т.б.); оқушылардың 
шығармашылық мүмкіншілігін тудырып, қабілеттерінің жан-жақты дамуына ынталандыруды 
көздеген əр түрлі əдіс-тəсілдерінің кең қолданылуы (диалог-сабақтар, ғылыми жоба қорғау 
сабақтары, пікірталас, іскерлік ойын сабақтары, т.б.); оқушылар əжептеуір уақыт аралығында 
мысалы (бір, не бірнеше жыл) белгіленген бір тұрақты топтарда сабақтасуы. Бұл топтардың 
ішінде аз санды топтар қалыптасып уақытша (бір, не бірнеше сабаққа) қызметтесуінің мүм-
кіндігі жəне жұппен жұмыс, жеке оқушымен жұмыс жүргізілуі; балалардың эмоционалды-се-
зімділік жəне абстрактілі, логикалық ой құрастыруын дамытуға ықпал етілуі; үкіметтің білім 
беру саласындағы стандарттары бəріне бірдей екендігін естен шығармай, жалпы білім беруді 
кемсітпей, оқыту үрдісінде əрбір оқушының қажеттіліктері мен қызығуларының ескерілуі; 
оқу жоспарларында міндеттелген жəне таңдап оқитын пəндердің үйлесімді косылуы; оқушы-
лардың танымдық қызығуын арттырып жəне білім алу нəтижелерін жүйелі талдаудан өткізіп, 
бағалау; оқушылардың өздерінің жетістіктерін өздеріне талдатып, өзін-өзі бағалау əрекетте-
рінің ұйымдастырылуы. 

Қорыта айтқанда, бүгінгі таңдағы ұлттық мектеп белгілі білім мен дағдылар жиынты-
ғын ғана меңгерген азаматтар ғана емес, ұлттық дүниетаным негізінде өз қөзқарасы қалып-
тасқан, əлеуметтік белсенділігі жоғары, отаншыл, қандай ұлтпен болса да тең дəрежеде қатар 
тұратын тұлғаларды тəрбиелеп өсіруге бағытталған. 

